
					এই পাতাটির মুদ্রণ সংশোধন করা প্রয়োজন। 
-: ግ ። স্বামীজীর বাণী ও রচনা
মেঘমন্দ্র কুলিশ-নিম্বন, মহারণ, ভূলোক-স্থ্যলোক-ব্যাপী । অন্ধকার উগরে আধার, হুহুঙ্কার শ্বসিছে প্রলয়বায়ু ॥ ঝলকি ঝলকি তাহে ভায়, রক্তকায় করাল বিজলীজ্বালা । ফেনময় গর্জি মহাকায়, উর্মি ধায় লঙ্ঘিতে পর্বতচূড় ৷ ঘোষে ভীম গম্ভীর ভূতল, টলমল রসাতল যায় ধরা । পৃথ্বীচ্ছেদি উঠিছে অনল, মহাচল চূর্ণ হয়ে যায় বেগে ॥
শোভাময় মন্দির-অালয়, হ্রদে নীল পয়, তাহে কুবলয়শ্রেণী । দ্রাক্ষাফল-হৃদয়-রুধির, ফেনশুভ্ৰশির, বলে মৃত্যু মুকু বাণী ॥ শ্ৰুতিপথে বীণার ঝঙ্কার, বাসনা বিস্তার, রাগ তাল মান লয়ে । কতমত ব্রজের উচ্ছ্বাস, গোপী-তপ্তশ্বাস, অশ্রুরাশি পড়ে বয়ে ॥ বিম্বফল যুবতী-অধর, ভাবের সাগর—নীলোৎপল দুটি আঁখি । তুটি কর—বাঞ্ছা অগ্রসর, প্রেমের পিঞ্জর, তাহে বাধা প্রাণপাখী ॥
ডাকে ভেরী, বাজে ঝরর ঝরর দামামা নকাড়, বীর দাপে কাপে ধরা ঘোষে তোপ বব-বব-বম্, বব-বব-বম বন্দুকের কড়কড়া ॥ ধূমে ধূমে ভীম রণস্থল, গরজি অনল বমে শত জ্বালামুখী । ফাটে গোলা লাগে বুকে গায়, কোথা উড়ে যায় আসোয়ার
ঘোড়া হাতি ॥ পৃথ্বীতল কাপে থরথর, লক্ষ অশ্ববরপৃষ্ঠে বীর ঝণকে রণে । ভেদি ধুম গোলাবরিষণ গুলি স্বন স্বন, শক্রতোপ আনে ছিনে। আগে যায় বীর্য-পরিচয় পতাকা-নিচয়, দণ্ডে ঝরে রক্তধারা । সঙ্গে সঙ্গে পদাতিকদল, বন্দুক প্রবল, বীরমদে মাতোয়ার ॥ ঐ পড়ে বীর ধ্বজাধারী, অন্য বীর তারি ধ্বজা লয়ে আগে চলে । তলে তার ঢের হয়ে যায় মৃত বীরকায়, তবু পিছে নাহি টলে।

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

